
Adroddiad Blynyddol Cyngor Cymuned Llanycil 2021/22. 

Cyflwyniad 

Dibyn yr adroddiad hwn yw cyflwyno gwybodaeth am weithgareddau Cyngor Cymuned Llanycil yn ystod 2021/22. 

Mae’n cynnwys amlinelliad byr o strwythur y Cyngor, trosolwg o weithgareddau’r Cyngor dros y flwyddyn, a 

chrynodeb ariannol. Mae’r adroddiad yn esbonio sut mae’r Cyngor wedi cyfrannu at les yr ardal dros y flwyddyn 

ddiwethaf ac edrych ymlaen ar gyfer y flwyddyn i ddod. 

 

Cefndir 

Plwyf yng nghantref Penllyn yw Llanycil. Yn ddaearol mae yn cwmpasu ardal o lan Llyn Tegid i’r Arenig Fawr, a thrwy 

ganol Llyn Tryweryn i gyffiniau tref Y Bala. Amaethyddiaeth yw’r prif gyflogwyr yn yr ardal, gyda phoblogaeth denau 

a gwasgaredig a geir yn y plwyf bellach gyda dau bentref bach sef Rhyduchaf a’r Parc, a chlwstwr bychan o dai yn 

Llidiardau a’r Arenig o fewn ei thiriogaeth. Ar un adeg bu dwy ysgol gynradd yn y Plwyf sef Ysgol Maesywaen a 

gaewyd yn niwedd y chwedegau pan agorwyd ysgol newydd Bro Tryweryn yn y Frongoch ac Ysgol y Parc a gaewyd yn 

2013 ar ôl ymgyrch hir i’w hachub. Gellir dweud fod trigolion Llanycil yn ddiwylliedig iawn, ac adlewyrchir hyn yn y 

bwrlwm cymdeithasol a geir yn y gwahanol gymdeithasau sydd yn defnyddio'r ddwy neuadd a’r tri chapel o fewn y 

plwyf yn wythnosol, a hynny drwy gyfrwng yr iaith Gymraeg. Adnodd mwyaf gwerthfawr y plwyf yw Llyn Arenig sydd 

yn cyflenwi dŵr yfed i drigolion Penllyn a darnau o Edeyrnion. 

 

Cynghorwyr a Staff. 

Mae’r Cyngor yn cynnwys 9 aelod, fel a ganlyn: 

Cadeirydd: G. Euros Puw, Castell Hen, Parc. 

Is-gadeirydd: Huw Charles, Gwern Dyfgri, Rhyduchaf. 

Arwel Ll. Davies, Pant y Neuadd, Parc. 

Geraint Ll. Davies, Fedw Arian Uchaf, Y Bala. 

Geraint W. Jones, Rhydyfen, Arenig. 

Gwynedd Jones, Fferm Maesywaen, Maesywaen. 

Gwynfryn Williams, Nodyn y Nant, Parc. 

Jean Ll. Roberts, Trefan, 11 Tai’n Rhos, Parc. 

Rhys E. Richards, Cynythog Bach, Llidiardau. 

 

Clerc: Bethan Jones, Hafod y Bryn, Cwmtirmynach, Y Bala.  

Ffon: 01678520632   E-bost: hafodbryn632@gmail.com 

 

Cyfarfodydd. 

Cynhelir cyfarfodydd misol y Cyngor ar yr ail nos Fawrth o’r mis, ac eithrio Ebrill ac Awst lle ni chynhelir cyfarfod. 

Mae’r cyfarfodydd yn cael eu cynnal Neuadd y Parc a Neuadd Maesywaen am 8.00y.h. Cynhelir y Cyfarfod Blynyddol 

ym mis Mai. O dan amgylchiadau parhaus Covid-19 ac er mwyn lles y cynghorwyr cynhaliwyd cyfarfodydd hanner 

cyntaf y flwyddyn dros Zoom. Doedd hyn ddim yn ddelfrydol oherwydd anawsterau cysylltiad rhyngrwyd sâl iawn yr 

ardal. 

Yn ystod y flwyddyn gwnaed trefniadau fel bod y Cyngor yn gyfarfod gofynion ‘Adran 47 o Ddeddf Llywodraeth Leol 

ac Etholiadau (Cymru) 2021’ i ddarparu ar gyfer presenoldeb aml-leoliad mewn cyfarfodydd y Cyngor. Mae bwriad 

buddsoddi mewn gliniadur newydd ac offer pwrpasol yn 2022-23 i wella ansawdd y gwasanaeth. 

 

Cyfrifon i ddiwedd Mawrth 2022: 

Gweddill a ddygwyd ymlaen o 1/4/2021  £3255.89 

Derbyniadau                  +£4042.73 

Taliadau                  -£3738.96 

Gweddill 31/3/22    £3559.66 

 

Praesept Blynyddol: £4,000 

Nifer o aelodau wnaeth hawlio'r lwfans blynyddol o £150 - dim. 

Archwilwyr Mewnol: Cyngor Gwynedd Archwilwyr Allanol: Archwilio Cymru. 



Canlyniad yr Archwiliad Blynyddol: Diamod (mis Mawrth 2022). 

 

Prif amcanion y Cyngor 

1) Rheoli Eiddo’r Cyngor - dwy loches bws. 

2) Gweinyddiaeth a Llywodraethant. 

3) Rhoddion Ariannol i Fudiadau Gwirfoddol. 

4) Cynrychioli ac Ymgysylltu a’r Gymuned - cynghorwyr yn cynrychioli’r Cyngor ar bwyllgorau'r Neuaddau lleol ac yn 

adrodd unrhyw adborth yn nol i’r Cyngor. Cynrychiolaeth mewn gweithgareddau a digwyddiadau lleol, er nad oedd 

gymaint o hyn wedi bod yn bosib eleni. 

6) Partneriaeth a Chyd Weithio - Partneriaeth Penllyn a Chanolfan Henblas, Bala a gyda materion unigol gyda’r 

Cynghorau Cymuned a Thref Penllyn e.e. materion traffig. 

7) Ceisiadau Cynllunio. 

8) Gwella a Chefnogi ein Cymuned. 

 

Gweithgareddau. 

1) Yn dilyn blynyddoedd o drafodaethau a gwrthwynebiad gan y Cyngor Cymuned bu i Gyngor Gwynedd ail ystyried 

eu penderfyniad i godi tal ar y Cynghorau Cymuned am lenwi’r biniau halen. 

2) Codi ymwybyddiaeth gyda Pharc Cenedlaethol Eryri a Llywodraeth Cymru am yr anawsterau mae pobl ifanc yn eu 

cael wrth geisio am forgais oherwydd yr Amod 106 a osodwyd ar eu cais cynllunio. 

3) Dosbarthu posteri i annog trigolion lleol i godi eu baw cŵn ym mhentrefi Parc a Rhyduchaf. 

4) Mynychu cyfarfodydd gyda Gwasanaethau Cefnogi Cymunedau Cyngor Gwynedd i greu Cynllun Ardal Phenllyn a 

Bala fel rhan o’u prosiect ‘Ardal Ni 2035’. 

5) Cynghorwyr wedi cefnogi’r trigolion lleol yn ystod y pandemig. 

6) Cefnogi teulu lleol drwy fynychu cyfarfod gyda hwy a swyddogion Cyngor Gwynedd i geisio datrys pwy oedd yn 

gyfrifol am wal gynnal. 

7) Cefnogi mudiadau ac elusennau lleol drwy gyfraniadau ariannol gan nad oedd posib iddynt godi arian i’w cynnal 

drwy’r gweithgareddau arferol. Cyfrannwyd £1,025 eleni. 

8) Cefnogi Cylch Meithrin Maesywaen drwy gyfraniad ariannol i’w cynhorthwy i symud i ‘w safle newydd yn 

Frongoch. 

9) Cefnogi’r ysgolion lleol drwy gyfraniadau ariannol i wella eu cyfleusterau ac yn benodol yn yr ysgol uwchradd i 

gefnogi cynlluniau i wella iechyd meddwl y plant a oedd wedi cael ei effeithio gan y pandemig. 

10) Cydweithio gyda’r trigolion lleol a’r cyngor sir i sicrhau fod materion lleol yn cael sylw, e.e. cyflwr y ffyrdd 

gwledig. 

11) Tynnu sylw'r asiantaethau perthnasol i’r broblem parcio ar lwybr cerdded Llyn Tegid, problem a ddaeth i’r amlwg 

oherwydd y cynnydd mewn twristiaeth yn ystod haf 2021. 

12) Cydweithio gyda Chyngor Tref Y Bala i dynnu sylw’r Asiantaeth Cefnffyrdd i bryderon y cynghorau am y goryrru 

yn Llanycil a chais am gyfyngiad 40 m.y.a. 

13) Cydweithio gyda Chynghorau eraill ynglŷn â materion fel rheolaeth o’r farchnad dai lleol, polisi iaith ayyb. 

14) Cynghorwyr yn mynychu cyfarfodydd Partneriaeth Penllyn, Dŵr Cymru. 

15) Clerc yn mynychu hyfforddiant er mwyn sicrhau fod y Cyngor yn dilyn gofynion newydd y ‘Deddf Llywodraeth 

Leol ac Etholiadau (Cymru) 2021’ e.e. crynodeb o gyfarfodydd, ’model protocol ar gyfer datrys cwynion’. 

 

Cynlluniau ac amcanion ar gyfer 2022/23. 

1) Parhau i gydweithio gyda’r trigolion lleol a’r cyngor sir i sicrhau fod materion lleol yn cael sylw.  

2) Cynnal a chadw’r ddwy loches bws sy’n eiddo i’r Cyngor. 

3) Parhau i gefnogi mudiadau lleol drwy roddion ariannol. 

4) Parhau i gydweithio gyda’r Gwasanaethau Cefnogi Cymunedau Cyngor Gwynedd i ddatblygu’r Cynllun Ardal 

Phenllyn a Bala fel rhan o’u prosiect ‘Ardal Ni 2035’. 

5) Buddsoddi mewn gliniadur newydd ac offer pwrpasol i wella ansawdd y ddarpariaeth aml-leoliad mewn 

cyfarfodydd y Cyngor. 

6) Parhau gyda’r ymgyrch i gael cyfyngiad cyflymder 40 m.y.a. i Lanycil. 

7) Paratoi Cynllun Hyfforddiant ar gyfer y Cyngor. 


